
				এই পাতাটির মুদ্রণ সংশোধন করা প্রয়োজন। 
কলকাতায় যাবে। মীরাকে সঙ্গে নিয়ে সৌম্য- এসেছিল সেও বোধ হয় আজ চলে গেচে। এলমহস্ট গেচে কলকাতায়, মিস গ্রীনও সেইখানে। মেয়েরা পদব্রজে ভ্রমণে বেরিয়েছিল সন্তোষ ছিল তাদের দলপতি। সাতদিন খুব পেট ভরে বেড়িয়ে আজ বিকেলে “আমাদের শান্তিনিকেতন” গাইতে গাইতে ফিরে এল।”— আজ তবে এইখানে শেষ করি। রাত হয়েচে, ঘুমে চোখ জড়িয়ে আসচে— পাড়ায় আর কারো বিশেষ সাড়া পাওয়া যাচ্চে না— মাঝে মাঝে কুকুর ডেকে উঠচে। তুমিও যাও শুতে, বই বন্ধ করে ফেল, এত রাত্রে লজিক মুখস্থ করতে হবেনা।
ভানুদাদা
আগামী বছরে আই এ পরীক্ষার জয়মাল্য পরে’ বিশ্বভারতীতে প্রবেশ করতে চাও। যদি তদুত্তরতর পদবীর প্রলোভন পরিহার করে এখানে আসতে পার আমি খুসি হব। আজকাল আমি গদ দিয়ে লেফাফা জুড়ি, অতএব চিঠিতে উচ্ছিষ্টতা দোষ ঘটে না।
> १>
{জানুয়ারি ১৯২৪]
[শান্তিনিকেতন]
রাণু
তোমার দুখন চিঠি যে দিন পেয়েচি সেইদিনই তোমাকে দুখানা" উত্তর দিয়েচি। আমি জানি চিঠি না পেলে তুমি কষ্ট পাবে, তাই দেরি
করি নি। কাশী থেকে এখানে চিঠি যাতায়াতে নিতান্ত কম সময়
২৩১

